II-Qorti tal-Gustizzja tal-Unjoni Ewropea
STQARRIJA GHALL-ISTAMPA Nru148/20
il-Lussemburgu, I-1 ta' Dicembru 2020

Sentenza fil-Kawza C-815/18
Stampa u Informazzjoni Federatie Nederlandse Vakbeweging vs Van den Bosch Transporten B.V. et

Direttiva dwar |-Istazzjonar ta' Haddiema mwettqa fil-gafas ta' prestazzjoni ta'
servizzi applikabbli transnazzjonali fis-settur tat-trasport bit-triq

Haddiema mill-Germanja u mill-Ungerija ezeréitaw l-attivita ta’ sewwieq taht kuntratti ta’ charter
relatati mat-trasport internazzjonali, konkluzi bejn kumpannija tat-trasport li I-uffi¢cji taghha jinsabu
fErp (il-Pajjizi I-Baxxi), Van Bosch Transporten BV, u zewg kumpanniji oht, wahda stabbilita tanht
id-dritt Germaniz u l-ohra stabbilita taht id-dritt Ungeriz, li jappartjenu ghall-istess grupp, li
maghhom kienu relatati s-sewwieqa. Bhala regola generali, matul il-perijodu kkoncernat, i¢-charter
sar minn Erp u I-vjaggi ntemmu hemm, izda I-maggoranza tat-trasport imwettqa abbazi tal-kuntratti
charter inkwistjoni saru barra t-territorju tal-Paijjizi -Baxxi. Van den Bosch Transporten, bhala
membru tal-assoc¢jazzjoni Olandiza ghat-trasport tal-merkanzija, kienet koperta mill-ftehim kollettiv
tax-xoghol applikabbli ghal dan is-settur (iktar 'il quddiem il-“FKX” ghat-Trasport ta’ Merkanzija”),
konkluz bejn din l-assocjazzjoni u il-Federatie Nederlandse Vakbeweging (il-Federazzjoni tal-
Moviment Sindakali Olandiz, iktar il quddiem il-“FNV”). It-tieni ftehim kollettiv tax-xoghol,
applikabbli b'mod partikolari ghas-settur tat-trasport bit-triq ta’ merkanzija ghall-kiri jew bi hlas, u li
d-dispozizzjonijiet tieghu kienu fis-sustanza identic¢i ghal dawk tat-“trasport ta’ merkanzija” tal-FKX,
kien, b'differenza mill-ewwel, iddikjarat ta’ applikazzjoni generali. lzda, taht id-dritt nazzjonali,
kumpanniji li jaqghu taht “I-FKX Trasport ta’ Merkanzija’ kienu ezentati mill-applikazzjoni ta’ dan it-
tieni ftehim, sakemm jigi osservat I-ewwel ftehim.

Skont I-FNV, meta Van den Bosch Transporten talbet lis-sewwiega mill-Germanja u mill-Ungerija,
hija kellha tapplika ghalihom il-kundizzjonijiet bazi¢i tax-xoghol tal-FKX “trasport tal-merkanzija", fil-
kapacita taghhom bhala haddiema stazzjonati, skont id-Direttiva dwar I-Istazzjonar ta' Haddiema*.
Peress li I-kundizzjonijiet bazici tax-xoghol, stipulati f'dan il-ftehim, ma gewx applikati ghal dawn is-
sewwieqa, I-FNV ressget azzjoni kontra t-tliet kumpanniji tat-trasport, li ntlaqghet fl-ewwel istanza
permezz ta’ sentenza interlokutorja. Madankollu, din is-sentenza giet annullata fl-appell. 1l-gorti tal-
appell ikkunsidrat b’mod partikolari li ¢-charters inkwistjoni ma jagghux fl-ambitu tad-direttiva dwar
l-istazzjonar tal-haddiema, billi huma koperti biss b’din id-direttiva ¢-charters imwettga, ghallingas
prin¢ipalment, “fit-territorju” ta’ Stat Membru iehor.

Huwa f'dan il-kuntest li, adita minn appell mill-FNV, il-Hoge Raad der Nederlanden (il-Qorti
Suprema tal-Paijjizi I-Baxxi) ressqget lill-Qorti tal-Gustizzja sensiela ta' talbiet preliminari relatati
essenzjalment mal-kundizzjonijiet li tahthom jista’ jigi konkluz li hemm stazzjonar ta’ haddiema "fit-
territorju ta' Stat Membru" fis-settur tat-trasport internazzjonali bit-triq.

Evalwazzjoni tal-Qorti tal-Gustizzja

I-Qorti tal-Gustizzja, komposta bhala Awla Manja, tinnota, l-ewwelnett, |li d-direttiva dwar I-
istazzjonar tal-haddiema hija applikabbli ghal servizzi transnazzjonali fis-settur tat-trasport bit-triq.
Fil-fatt, din id-direttiva tapplika, fil-prinCipju, ghal kwalunkwe provvista transnazzjonali ta’ servizzi li
tinvolvi l-istazzjonar ta’ haddiema, ikun xi jkun is-settur ekonomiku kkon¢ernat, u, ghall-kuntrarju ta’
strument klassiku ta’ liberalizzazzjoni, hija ssegwi ghanijiet relatati mal-htiega li tigi promossa |-

1 Direttiva 96/71/KE tal-Parlament Ewropew u tal-Kunsill tas-16 ta’ Dicembru 1996 dwar I-impjieg ta’ haddiema fil-qafas
ta’ prestazzjoni ta’ servizzi (GU Edizzjoni Spe¢jali bil-Malti, Kapitolu 5, Vol. 2, p. 431, rettifika fil-GU 2015, L 16, p. 66).

provvista ta’ servizz transnazzjonali filwaqt li tigi zgurata kompetizzjoni gusta u jigi zgurat ir-rispett
ghad-drittijiet tal-haddiema. Il-fatt li I-bazi legali ta’ din id-direttiva ma fihiex dispozizzjonijiet relatati
mat-trasport ma jistax ghalhekk jeskludi mill-kamp ta’ applikazzjoni taghha I-provvista
transnazzjonali ta’ servizzi fis-settur tal-attivitajiet tat-trasport bit-trig, b’mod partikolari tal-
merkanzija.

F'dak li jirrigwarda, imbaghad, il-kwalita ta’ haddiema stazzjonati lis-sewwiega kkonéernati, il-Qorti
tal-Gustizzja tfakkar li, sabiex haddiem ikun ikkunsidrat bhala stazzjonat "fit-territorju ta’ Stat
Membru", il-prestazzjoni tax-xoghol tieghu ghandha turi rabta suffi¢jenti ma’ dan it-territorju. L-
ezistenza ta’ rabta bhal din hija ddeterminata fil-qafas ta’ evalwazzjoni generali ta’ elementi bhan-
natura tal-attivitajiet imwettga mill-haddiem ikkonc¢ernat f'dak it-territorju, il-grad ta’ intensita tar-
rabta bejn l|-attivitajiet ta’ dan il-haddiem u territorju ta’ kull Stat Membru li fih jopera kif ukoll is-
sehem li dawn I-attivitajiet jirrapprezentaw fis-servizz tat-trasport totali fih.

B’'mod partikolari, il-fatt li s-sewwieq ta’ toroq internazzjonali, imgieghed minn kumpannija stabbilita
fi Stat Membru ghad-dispozizzjoni ta’ kumpannija stabbilita fi Stat Membru iehor, jiréievi I-
istruzzjonijiet inerenti fil-missjonijiet tieghu, jibda jew itemmhom fi is-sede ta’ din it-tieni kumpannija,
fiha nnifisha mhix bizzejjed biex tikkunsidra li dan is-sewwieq die assenijat fit-territorju ta’ dak I-Istat
Membru l-iehor, skont id-Direttiva dwar l-istazzjonar tal-haddiema, peress li t-twettig tax-xoghol tal-
imsemmi sewwieq ma jurix, abbazi ta’ fatturi ohra, rabta suffi¢jenti ma’ dan it-territorju.

II-Qorti tal-Gustizzja tispecifika wkoll li I-eZistenza ta’ rabta ta’ grupp bejn I-imprizi li huma partijiet
fil-kuntratt ghall-provvista ta’ haddiema mhix, bhala tali, ta’ natura li tiddefinixxi I-grad ta’
konnessjoni tat-twettiq tax-xoghol mat-territorju ta’ Stat Membru li fih jintbaghtu dawn il-haddiema.
Ghalhekk, l-ezistenza ta' rabta bhal din ma hijiex rilevanti ghall-finijiet tal-evalwazzjoni ta’
stazzjonar ta’ haddiema.

Fir-rigward tal-kaz specifiku tat-trasport tal-kabotagg, li ghalih tapplika d-direttiva dwar l-istazzjonar
tal-haddiema, kif enfasizzat mir-regolament dwar it-trasport internazzjonali ta’ merkanzija bit-trig 2
il-Qorti tal-Gustizzja tinnota li tali trasport isehh kompletament fit-territorju tal-Istat Membru
ospitanti, li jaghmilha possibbli li jigi kkunsidrat li t-twettiq tax-xoghol mis-sewwieq fil-kuntest ta’ tali
operazzjonijiet ghandu rabta suffi¢jenti ma’ dak it-territorju. It-tul tat-trasport tal-kabotagg huwa
irrilevanti ghall-evalwazzjoni tal-ezistenza ta’ tali stazzjonar, minghajr pregudizzju ghall-possibbilta,
li I-Istati Membri ghandhom taht dik id-direttiva, li ma japplikawx certi dispozizzjonijiet ta’ din tal-
ahhar, b’mod partikolari fir-rigward ta’ dak li jikkon¢erna r-rati tal-paga minima, meta t-tul tal-
istazzjonar ma jkunx iktar minn xahar.

Fl-ahharnett, il-Qorti tal-Gustizzja tfakkar li, fil-kaz ta’ stazzjonar ta’ haddiema, I-Istati Membri
ghandhom, bis-sahha tal-istess direttiva, jizguraw li I-imprizi kkon¢ernati jiggarantixxu lill-haddiema
mibghuta fit-territorju taghhom ¢ertu numru ta’ il-kundizzjonijiet tax-xoghol u tal-impjieg stabbiliti
b'mod partikolari, bi ftehimiet kollettivi iddikjarati bhala ta’ applikazzjoni generali, jigifieri dawk i
ghandhom jigu osservati mill-kumpanniji kollha li jappartjenu ghas-settur jew professjoni
kkoncernata u li jagghu fil-kamp ta’ applikazzjoni territorjali taghhom. llI-kwistjoni dwar jekk ftehim
kollettiv kienx iddikjarat bhala ta' applikazzjoni generali ghandha tigi evalwata b’riferiment ghad-dritt
nazzjonali applikabbli. 1l-Qorti tal-Gustizzja tispecifika, madankollu, li dan il-kuncett ikopri wkoll
ftehim kollettiv tax-xoghol li ma giex iddikjarat ta’ applikazzjoni generali, izda li I-osservanza tieghu
tikkundizzjona, ghall-kumpaniji li jagghu tahtu, I-ezenzjoni mill-applikazzjoni ta’ ftehim kollettiv iehor
iddikjarat, min-naha tieghu, ta’ applikazzjoni generali, u li d-dispozizzjonijiet tieghu huma fis-
sustanza identi¢i ghal dawk ta' dan il-ftehim kollettiv tax-xoghol I-iehor.

TFAKKIRA: Ir-rinviju ghal decizjoni preliminari jippermetti li I-grati tal-Istati Membri, fil-kuntest ta’ kawza
mressqa quddiemhom, jaghmlu mistogsijiet lill-Qorti tal-Gustizzja dwar I-interpretazzjoni tad-dritt tal-Unjoni

2 Regolament (KE) Nru 1072/2009 tal-Parlament Ewropew u tal-Kunsill tal 21 ta’ Ottubru 2009 dwar regoli komuni ghall-
access ghas-suq internazzjonali tat-trasport bit-triq tal-merkanzija (GU 2009, L 300, p. 72, rettifika fil-GU 2018, L 241, p.
14).

Www.curia.europa.eu



http://www.curia.europa.eu/

jew dwar il-validita ta’ att tal-Unjoni. Il-Qorti tal-Gustizzja ma tiddecidix il-kawza nazzjonali. Hija |-qorti
nazzjonali li ghandha tiddeciedi I-kawza b’mod konformi mad-decizjoni tal-Qorti tal-Gustizzja. Din id-decizjoni
hija vinkolanti, bl-istess mod, fuq il-grati nazzjonali I-ohra li guddiemhom titressaq problema simili.

Dokument mhux uffi¢jali ghall-uzu tal-mezzi tal-komunikazzjoni li ma jorbotx lill-Qorti tal-Gustizzja.
It-test shih tas-sentenza jinsab fis-sit CURIA mill-jum li fih tinghata s-sentenza
Kuntatt ghall-istampa: Jacques René Zammit @ (+352) 4303 3355
Ritratti tal-ghoti tas-sentenza huma disponibbli fug "Europe by Satellite" & (+32) 2 2964106

